
DINAMICAS XEOLINGUISTICAS NA GALICIA INTERIOR:
O EXEMPLO DA RIBEIRA SACRA

Carlos Valcarcel Riveiro

LINGUA E ESPACIO: NOVOS ENFOQUES DE ESTUDIO

Xa dende o século XIX, a lingiiistica vénse interesando pola relacion entre o espacio e
mais a lingua. A dialectoloxia foi, tradicionalmente, a que se encargou de estudiar a
distribucion espacial dos feitos lingiiisticos. Nacidos da lingiiistica historica e da co-
rrente comparativa decimonoénica, os estudios dialectoloxicos fundamentabanse nuns
enfoques diacrénicos e contrastivos. As diferentes modalidades espaciais da lingua,
denominadas dialectos, estudidbanse en funcion doutras modalidades lingiiisticas consi-
deradas superiores (clasicas, literarias ou nacionais). Asi, por exemplo, no ambito da
dialectoloxia romanica ¢ habitual estudiar as diferentes modalidades lingiiisticas locais a
partir do latin e comparandoas sistematicamente coas linguas romances nacionais (Bre-
ton, 1979; Chambers e Trudgill, 1994; Coseriu, 1977; Lavoie, 1985; Trudgill, 1974,
1983; Ruffino —ed.—, 1991; Veny, 1986).

A produccion cientifica da dialectoloxia foi e ainda é abundante, e céntrase, sobre
todo, na elaboracion de monografias dialectais e atlas lingiiisticos. Desenvolveuse unha
metodoloxia de traballo baseada en enquisas e gravacions, a mais da elaboracion de di-
ferentes modalidades de cartografia (Chambers e Trudgill, 1994; Coseriu, 1977; Veny,
1986). Malia as importantes conclusions tedricas as que se chegaron e & grande utilidade
dos traballos realizados, as limitacions da dialectoloxia comezaron a ser evidentes a par-
tir dos anos 1950. Ainda que o obxectivo das analises dialectais pretendia ser o de estu-
diar a variacion espacial ou diatopica da lingua, o certo ¢ que a dialectoloxia evitara
abordar o fenémeno da variacion como unha categoria de analise. Isto traduciase nunha
determinada escolla de informantes e espacios na elaboracion das monografias dialec-
tais e dos atlas lingiiisticos. Asi, s6 se abordaba a fala das persoas ancias, xeosocial-
mente menos mobiles e nos espacios rurais menos accesibles, onde os fenomenos de va-
riacion e diferenciacion sociolingiiistica eran menos acusados. Non se cubria nin a

totalidade do espacio lingiiistico (vilas, cidades, areas periurbanas...) nin o espectro so-
cial dos falantes que nel residian. A realidade lingiiistica que reflectian os estudios dia-
lectais s6 era parcial (Chambers e Trudgill, 1994; Trudgill, 1974; Ruffino —ed.—, 1991).

Co obxectivo de estudiar a variacion lingiiistica nacera nos anos 1960 a sociolin-
giiistica, ainda chamada por alglins autores dialectoloxia social (Chambers e Trudgill,
1994; Trudgill, 1983, 1994; Veny, 1986). A sociolingiiistica serd quen de desenvolver
axifia unha metodoloxia e un corpus tedrico propios a respecto dos fendémenos variacio-
nais, tanto intralingiiisticos como interlingiiisticos (niveis micro e macro), pero, como
xa indica o seu nome, céntrase no aspecto social da variacion lingiiistica e ignora case
totalmente o seu aspecto espacial. De feito, as mais das analises sociolingiiisticas abor-
dan o espacio urbano, onde se manifestan de xeito mais evidente os fenomenos de va-
riacién lingiiistica como marcadores sociais.

Pola sua banda, a dialectoloxia tenta evolucionar desenvolvendo modelos tedricos
nos que se incliia a variacion espacial como unha categoria de analise. Con este propo-
sito xorden diias correntes principais: a dialectoloxia estructural, nos anos 1950, e logo,
a finais dos 60, a dialectoloxia xenerativa. Isto supuxo un avance no tratamento da
lingua en relacion 6 espacio: a mais de describir a variacion espacial, a dialectoloxia
logra sistematizala. Asi e todo, as analises dialectais semellan terse detido ai sen intere-
sarse polas causas da variacion espacial, polas dindmicas humanas que a determinan. De
feito, unha das novas correntes da dialectoloxia, a dialectometria, esforzase por descri-
bir con exactitude o percorrido das isoglosas mediante métodos cuantitativos e basean-
dose nos datos publicados nos atlas lingiiisticos (Chambers e Trudgill, 1994; Goebl,
1991; Ruffino —ed.—, 1991; Trudgill, 1974, 1983; Veny, 1986).

A parte dos traballos da dialectoloxia, e tamén dende finais do século XIX, a xeogra-
fia veuse interesando polo importante papel que xoga a lingua nos espacios humanos.
Primeiro foron a xeografia rexional e a cultural, e mais tarde a xeografia politica e mais
a social, as que se ocuparon de xeito mais ou menos extenso de analizar a funcion que
cumpre a lingua como diferenciador socioespacial nas comunidades humanas. O pro-
greso destes traballos xeograficos traduciuse na confeccion dun corpus teérico e meto-
doloxico recofiecido e denominado xeografia das linguas. Asi e todo, a escala das anali-
ses realizadas dende a xeografia das linguas ¢ case sempre global; os traballos son ha-
bitualmente descritivos e accesorios dentro dunhas andlises sociais, politicas ou cultu-
rais mais amplas. A atencion que se lle presta a lingua esta, xa que logo, en funcioén
doutras dinamicas espaciais asociadas a esta (Breton, 1979; Jackson, 1989, pp. 155-170;
Marston, 1989; Pei, 1970; Williams —ed.—, 1988).

A chegada do posmodernismo nos anos 1980 facilitou os achegamentos interdisci-
plinares e, polo tanto, unha renovacién conceptual que aporta un novo tratamento da
relacion entre a lingua e mais o espacio. O desenvolvemento da xeografia social, por
unha banda, e da sociolingiiistica, por outra, fai que lingiiistas e xedgrafos se decidan
definitivamente a abordar o estudio da variacioén espacial da lingua en funcién das di-



namicas humanas (sociais, politicas...) que a rexen. Algins lingiiistas coma P. Trudgill,
C. Grassi ou P. L. Wagner tentan abordar o espacio na stia dimension humana, non co-
ma un simple contedor fisico da variacion. As dindmicas socioespaciais comezan a ser
estudiadas a cardon das variacions dialectais. Pola stia banda, xedgrafos coma Colin H.
Williams céntranse de vez no comportamento espacial da lingua e das stias diferentes
modalidades. O interese da xeografia pola lingua deixa de ser secundario, accesorio, e
pasa a ser unha prioridade. Producese, xa que logo, un achegamento no traballo de xed-
grafos e lingiiistas, unha colaboracion interdisciplinar que se da en chamar xeolingtiisti-
ca' (Chambers e Trudgill, 1994; Coscuela, 1994; Grassi, 1981; Marston, 1989; Ruffino
—ed.—, 1991; Trudgill, 1983; Tuan, 1991; Wagner, 1987; Williams —ed.—, 1988, 1991).

O obxecto de estudio da xeolingiiistica ¢é, 6 igual que o da dialectoloxia, a lingua en
relacion 6 espacio. Sen embargo, a finalidade de ambos os enfoques ¢ distinta. A dia-
lectoloxia describe e sistematiza a variacion lingiiistica no espacio mentres que a xeo-
lingiiistica describe e analiza as dinamicas humanas que caracterizan os espacios lin-
giiisticos e a sua evolucion. As analises xeolingiiisticas pddense centrar tanto nas dina-
micas socioespaciais que rexen a variacion intralingiiistica como nas que determinan a
variacion interlingiiistica. Coma no caso da sociolingiiistica, poderiamos distinguir, xa
que logo, dous niveis de analise: a microxeolingiiistica e a macroxeolingiiistica. O pri-
meiro nivel de analise, tamén denominado por Trudgill social dialect geography, recibe
sobre todo as achegas de dialectologos e microsociolingiiistas. No segundo nivel da
analise, o nivel “macro”, adoitan traballar xe6grafos e macrosociolingiiistas e ¢, polo de
agora, o ambito no que mais se estd a investigar (Chambers e Trudgill, 1994; Ruffino
—ed.—, 1991; Trudgill, 1974, 1983; Williams —ed.—, 1988).

O obxectivo do noso traballo aqui ¢ o de analizar as dindmicas socioespaciais que
caracterizan a variacion interlingiiistica castelan-galego na comarca da Ribeira Sacra.
Situdmonos, xa que logo, nun nivel macroxeolingiiistico, onde as achegas da xeografia
humana e da sociolingiiistica marcan, como xa dixemos, o camifio teérico e metodoloxico.

COMARCA NATURAL E COMARCAS FUNCIONAIS: A LOCALIZACION DO ESPACIO
LINGUISTICO

En Galicia, a unidade de organizacion territorial basica constitiiea a parroquia. Os seus
limites a penas mudaron 6 longo do tempo e a sua existencia semella ser anterior & cris-
tianizacion do pais. A vitalidade que ainda mantén a parroquia como unidade de organi-

! O termo xeolingiiistica xa fora empregado antes. Tense utilizado ocasionalmente para designar os traballos
dialectométricos dos anos 1970 e 80 (Guiter, 1985; Veny, 1986). Tamén se ten empregado para denominar os
traballos da xeografia das linguas (Pei, 1970), e mesmo tamén como sinonimo de dialectoloxia (Coseriu,
1977; Veny, 1986). Estes usos do termo son mais ben minoritarios, de ai que se tefia elixido agora para desig-
nar os traballos interdisciplinarios de dialectoloxia, sociolingiiistica e xeografia humana 6s que facemos refe-
rencia (Chambers e Trudgill, 1994: 257-258).

no seu ambito: “...traballos de aproveitamento en comin dos bosques ou de labores
agricolas, axudas benéficas ou auxilios de caridade, accidéns contra animais danifios,
etc.” (Pazo e Santos, 1995, p. 11). Sen embargo, a parroquia non esta recofiecida admi-
nistrativamente e a organizacion territorial minima artéllase 6 redor dos concellos. O
certo ¢ que toda division territorial que ultrapase en Galicia o ambito parroquial sempre
resulta estraiia, cando non polémica (Pazo e Santos, 1995). Polo tanto, a tarefa de esta-
blecer uns limites axeitados a nivel comarcal non se presenta doada.

Ainda que sempre € recofiecida como un segmento diferenciado dentro do noso te-
rritorio, a definicion de comarca que da a xeografia galega ¢ mais ben vaga. Precedo
Ledo considéraa unha “microrexion, € dicir, unha unidade territorial intermedia entre as
unidades locais e as rexionais” (Precedo, 1987). O diccionario da RAG define o termo
comarca como un “territorio natural que abrangue concellos, vilas e parroquias con ca-
racteristicas xeograficas, economicas e culturais comuns” (Garcia —dir.—, 1990). Como
vemos, na definicién do diccionario combinanse xa unha serie de criterios naturais,
sociais ¢ econdmicos. As propostas de delimitacion comarcal en Galicia que se fixeron
dende a xeografia son do mais variado e os limites propostos varian en funcion dos
criterios que se tefien en conta (Precedo, 1987).

Dende o punto de vista fisico, natural, a Ribeira Sacra constitiie unha area ben dife-
renciada dentro do territorio abranguendo as parroquias lucenses e ourensds que se
estenden polas abas do val do rio Sil no seu treito mais encaixado (Pazo e Santos,
1996). Tamén se tefien establecido comarcalizacions de tipo mais funcional, depen-
dendo da actividade ou fenémeno socioeconémico nos que se basee a delimitacion
(Precedo, 1987). Asi, a respecto da actividade vitivinicola, importante na zona, recofié-
cese unha ampla comarca productora nas ribeiras do Sil. Segundo Santos Solla esta
comarca engloba “los ayuntamientos bafiados por el Sil desde la depresion de Quiroga,
al oeste de Valdeorras, hasta la unidon con el Mifio, ademéas de la mayor parte de la de-
presion de Lemos asi como el bajo Bibei” (Santos, 1992, p. 212). Por outra banda, o
goberno galego recofieceu a denominacion de orixe Vifios da Terra Ribeira Sacra & que
se adscriben cinco subzonas que se estenden, na provincia de Lugo, polos concellos de
Taboada, Chantada, Carballedo, O Savifiao, Panton, Sober, Monforte, Pobra do Brollon
e Quiroga, e, na provincia de Ourense, polos de Nogueira de Ramuin, Parada de Sil, A
Teixeira, Castro Caldelas e Ribas de Sil (Pazo ¢ Santos, 1996).

Co proposito principal de desenvolver a actividade turistica na zona, tamén se cons-
tituiu unha mancomunidade de municipios coa denominacion de Ribeira Sacra. Esta
“comarca turistica” pretende explotar a paisaxe natural que ofrece o canén do Sil e o
legado patrimonial da importante presencia monacal na zona. O certo é que nesta man-
comunidade entran concellos que, coma o de Montederramo, en plena Serra Central
ourensa, pouco tefien que ver coas dinamicas socioeconomicas do val do Sil.

Baseandose nas infraestructuras de transporte, servicios, sanidade ou educacion, ou
en analises de sintese, o resto das comarcalizacions propostas respectan os limites pro-



vinciais e, polo tanto, non se recofiece unha unidade territorial caracteristica no canén
do Sil. Os concellos que o conforman fican na 6rbita de cabeceiras mais ou menos afas-
tadas: Monforte, para a beira lucense, A Pobra de Trives e mesmo Ourense (Carrefio ¢
Vargas —dirs.—, 1984; Precedo, 1987). Isto influe de xeito decisivo nas dinamicas
socioecondmicas e, xa que logo, lingiiisticas dos concellos da Ribeira Sacra. Asi, o con-
cello de Nogueira de Ramuin, dentro da area de influencia da cidade de Ourense, come-
za a presentar os efectos da influencia urbana. O resto dos concellos da beira ourensa
fican englobados nunha area regresiva no seu desenvolvemento que xira arredor das vi-
las de Castro Caldelas e da Pobra de Trives. Finalmente, Panton e Sober dependen
fortemente de Monforte, que atravesa por unha crise provocada, sobre todo, polo esmo-
recemento da actividade ferroviaria e polo fracaso da politica de regadios no Val de
Lemos (Torres, Pazo e Santos, 1992).

Debido 4 imprecision das delimitacidns comarcais propostas, a analise que preten-
demos levar a cabo aqui sera necesariamente mais restrinxida. Limitarémonos s con-
cellos do Val do Sil nos que a presencia do vifiedo e dos mosteiros, por unha banda, e
do encaixe do Sil, por outra, son significativos non s6 como elementos da paisaxe, se-
nén tamén como factores da organizacion social e do desenvolvemento econdémico:
Pantén e Sober, na beira lucense, e Nogueira de Ramuin, Parada de Sil, A Teixeira e
Castro Caldelas na ourensa.

CONCELLOS DA RIBEIRA SACRA

Nogueirade

Ramuin C astro-Caldélas

Elaborado a partir da cartografia publicada por Torres & Pazo (1994)

Como no resto do pais, o espacio lingiiistico da Ribeira Sacra caracterizase pola co-
habitacion de duas linguas no continuum xeosocial: o galego, a variedade autoctona, € o
castelan, a variedade foranea ou implantada. A sociolingiiistica xa ten descrito as pautas
diglésicas que marcan a relacion entre ambas as linguas; tradicionalmente, o castelan ¢é
identificado como lingua de prestixio, foi mais utilizado na escola, na igrexa e na admi-
nistracion, mentres que o uso do galego mantivo a stia vitalidade nos espacios privados
—familia, amigos, vecifios—. Asi e todo, nos dous tltimos decenios, unha serie de medi-

das administrativas foron desenvolvidas para potenciar o uso do galego “como cddigo
relevante carregado de significacom e de funcionalidade comunicativa e social” (Alva-
rez, 1989, p. 273). Como veremos a respecto da Ribeira Sacra, a evolucion dos usos
lingiiisticos e toda a politica seguida durante este tempo para redefinir a cohabitacion
castelan-galego non son alleas ¢ desenvolvemento socioecondmico e as medidas de
ordenamento territorial.

SOCIEDADE, ECONOMIA E CAMBIO LINGUISTICO NA RIBEIRA SACRA

No caso da Ribeira Sacra, o medio fisico ¢ un factor determinante non s6 na disposicion
dos asentamentos humanos, senén tamén no desenvolvemento socioecondmico da zona.
No canén do Sil, onde as pendentes rochosas poden superar o 80%, as mais das entida-
des de poboacidn localizanse no contacto entre a pendente e a penechaira. Deste xeito
tirase proveito de dous ecosistemas diferentes. Nas pendentes predomina o cultivo do
vifiedo e das arbores froiteiras en socalcos, mentres que na penechaira se dan os pastos e
diversos cultivos de herbaceas —cereais, verduras...— (Huetz de Lemps, 1967; Pazo e
Santos, 1996; Santos, 1992; Torres, Pazo e Santos, 1992). A principal ocupacion da
poboacion activa segue a ser, xa que logo, a agricultura. En todos os concellos estudia-
dos, a porcentaxe de ocupacion no sector primario supera o 50% e nalguns deles, coma
Sober ou Pantoén, supérase o 70%. Isto, unido a baixa accesibilidade da zona a respecto
do eixo de desenvolvemento urbano galego, explica que o uso habitual do galego sexa
aqui maioritario. Velaqui as porcentaxes de uso do galego nos concellos da Ribeira
Sacra obtidas a partir dos datos do censo lingiiistico de 19917:

Uso do galego nos concellos da Ribeira Sacra

|DSempre A As veces gmNunca [JNon consta |

Elaborado a partir dos datos publicados no Censo de Coiiecemento do Idioma de 1991

2 A fiabilidade dos datos publicados nos censos lingiiisticos vese limitada tendo en conta a imprecision das
variables empregadas e o alleos que normalmente son 6s traballos lingiiisticos os recompiladores dos datos. A
respecto da cautela que compre ter & hora de manexar datos de censos lingiiisticos gobernamentais xa tefien
escrito varios xeolingiiistas (Pryce e Williams, 1988, pp. 169-184). A vista estan as diferencias que se poden
observar entre as porcentaxes de galegofalantes que se obtefien do censo lingiiistico de 1991 e as publicadas
nos traballos do Seminario de Sociolingiiistica da RAG.



A importante presencia das estructuras socioeconomicas agrarias posibilita aqui o
conservacionismo lingiiistico. Nas sociedades agrarias a tipoloxia de redes sociais pre-
dominante ¢ densa e multiple. Este tipo de redes sociais engloban un ntimero reducido
de persoas ¢ “...caracterizanse porque todolos habitantes dun mesmo niicleo se cofiecen
entre si, ¢ cada individuo adoita estar vencellado 6s demais por varios tipos simultaneos
de relacion (como amigo, parente, vecifio, compaifieiro de traballo, etc.)” (Fernandez e
Rodriguez —coords.—, 1995, pp. 59-60). Nas pequenas comunidades agricolas tenden a
imporse consensos normativos entre os seus membros. Asi, consérvanse formas e con-
vencions que marcan relacions de reciprocidade e solidariedade (Milroy, 1980, 1994). O
conservacionismo lingiiistico, ¢ dicir, o uso do galego, constitue, xa que logo, un mar-
cador de solidariedade nos contactos interpersoais.

Sen embargo, a forte crise que sofre o sector agricola na maioria dos concellos da
Ribeira Sacra, acompafiada da escaseza de infraestructuras basicas por mor dunha baixa
accesibilidade, esta a producir cambios nas estructuras socioecondmicas e, polo tanto,
tamén nas dinamicas que rexen a cohabitacion lingiiistica na zona. A dureza das condi-
cions de vida rural provoca xa dende os anos 1960 unha forte migracion da poboacion
nova e activa cara 0s centros urbanos.

Evolucién da poboacion dos concellos da Ribeira Sacra
1877-1991

50 F | |
45
40
35
30
25
20
15
10

Miles

N

1 1 1 1 1 1 1 1 1

1877 1900 1910 1920 1930 1940 1950 1960 1970 1981 1991

Elaborado a partir dos datos publicados por A. Pazo Labrador e X.M. Santos Solla (1995)

A consecuencia inmediata destas tendencias migratorias, & que se une, ademais, a
dréstica reduccién da taxa de natalidade, ¢ o rapido avellentamento da poboacion en
toda a zona (Bertrand, 1992; Hernandez, 1990; Precedo e Villarino —coords.—, 1994).
Asi, en 1991, os maiores de 50 anos supufian xa mais do 50% da poboacion nos conce-
llos estudiados, mentres que os menores de 15 anos representaban menos do 15%.

A emigracion dos novos obriga as xeracions mais vellas a manter o control e explo-
tacion dos cultivos. Producese, daquela, un avellentamento paralelo da man de obra
agricola: en 1989 mais do 75% dos propietarios da terras nos concellos da Ribeira Sacra
pasaban dos 55 anos de idade. O avellentamento do campesifiado leva a un progresivo
abandono da actividade agricola, que se da de xeito moito mais acusado nas parroquias
do canén, onde o traballo nos socalcos ¢ especialmente duro e a mecanizacion resulta
dificil (Pazo e Santos, 1996). As explotacions gandeiras tamén sofren unha crise de

iguais caracteristicas que se traduce no abandono dos prados e na reduccion das cabezas
de gando.

Reduccion da superficie total de terras labradas nos concellos da Ribeira Sacra

1982-1989
2500Ha.
2000Ha. [y
1500Ha.
1982
1000Ha. 0 1%

500Ha.

O0Ha.

Pantén Castro-Caldelas Parada de Sil
Sober Nogueira de Ramuin A Teixeira

Elaborado a partir dos datos publicados nos censos agrarios de 1982 e 1989

A emigracion e o avellentamento da poboacion tefien unhas claras repercusions no
plano lingiiistico, tal e como reflicte a piramide demolingiiistica dos galegofalantes mo-
nolingiies dos concellos estudiados na Ribeira Sacra®:

Piramide demolingiiistica dos concellos da Ribeira Sacra

Galegofalantes monolingiies

mais de 65
4150 &%
NE
1930 m%
11-18 &%
3-10 §%
3 2 1 0 1 2 3

Miles Miles

Elaborado a partir dos datos publicados polo Censo de Cofiecemento do Idioma de 1991

A perda de vitalidade demografica na zona implica unha perda de vitalidade do ga-
lego. Ainda que o avellentamento da poboacion galegofalante ralentiza nun primeiro
momento o proceso desgaleguizador, que xa ¢ evidente nas xeracions mais novas, o pa-
samento das xeracions mais vellas, maioritariamente monolingiies, poderia acabar por
aceleralo. De feito, o ritmo no aumento dos usos bilingiies nas xeracions novas non

3 Consideramos galegofalantes monolingiies aqueles que se engloban baixo a variable “sempre” no censo
lingiiistico. Aqueles que se insiren baixo a variable “4s veces” son considerados aqui bilingiies, mentres que
os datos referentes a variable “nunca” son asumidos coma castelanfalantes. Esta triple utilizacion de variables
a respecto dos usos lingiiisticos en Galicia empregada polo Instituto Galego de Estatistica parécenos vaga e
imprecisa, de ai que insistamos na cautela coa que hai que manexar os datos do censo lingiiistico de 1991.



asegura o mantemento do monolingiiismo en galego como practica lingiiistica habitual

maioritaria na zona:

Porcentaxe do uso do galego nos concellos da Ribeira Sacra segundo a idade dos falantes

100%
80% M—"\-V\v\‘\‘
60%

40%
20%
0%
mais de 65 51-65 41-50 3140 19-30 11-18 3-10
sempre 94% 92,3% 91,3% 86,1% 78.6% 70,4% 63,8%
as veces 2,7% 3,9% 4,8% 9.5% 16,1% 23.8% 22,9%
nunca 0,6% 1,1% 0.8% 1,.2% 1,9% 1,2% 3.8%
non const 2.8% 2,7% 3% 3.2% 3.3% 4,6% 9.5%

|¥ sempre NF asveces -©- nunca & non consta

Elaborado a partir dos datos publicados no Censo de Cofiecemento do Idioma de 1991

A lixeira caida porcentual de case un punto que se observa no grafico a respecto dos
usos bilinglies entre as duas xeracions mais novas non significa unha ralentizacion do
proceso. Vemos que o uso do galego segue baixando, mentres que aumenta o do caste-
lan. Probablemente, esta pequena baixa estea en relacion coa significativa porcentaxe de
rapaces dos que non se ten noticia das suas practicas lingiiisticas.

Desgaleguizacion interxeracional nos concellos da Ribeira Sacra

C1>35%
[ 25-35%
<25%

Elaborado a partir dos datos publicados no Censo de Coiiecemento do Idioma de 1991

Aumento interxeracional do bilingiiismo nos concellos da Ribeira Sacra

1 >25%
] 10-25%
<10%

Elaborado a partir dos datos publicados no Censo de Coiiecemento do Idioma de 1991

Os procesos desgaleguizador e bilingiiizador que se observan a través dos diferentes
grupos de idade tefien un claro comportamento espacial. Calculando as diferencias por-
centuais dos usos monolingiies e bilingiies do galego entre os grupos de idade mais
vellos e mais novos nos diferentes concellos podemos ter uns indices de ambos os pro-
cesos. Os cambios interxeracionais mais fortes danse na ribeira ourensa, concretamente
nos concellos de Nogueira de Ramuin e da Teixeira. Tratase, como veremos, de dous
concellos cunha situacién ben diferente. Mentres os cambios de Nogueira de Ramuin
estan relacionados coa sua insercion na area de influencia urbana de Ourense, os da
Teixeira débense 6 rapido avellentamento da sta poboacion no Gltimo periodo intercen-
sal, que fai que a diferencia interxeracional sexa mais acusada. Asi, fora do caso parti-
cular de Nogueira de Ramuin, poderiamos dicir que canto mais forte e rapido ¢ o despo-
boamento e avellentamento demografico nos concellos da zona, mais acusada tende a
ser a desgaleguizacion interxeracional.

Varios son os factores que inciden no aumento do uso do castelan entre os falantes
rurais mais novos. E decisiva a escolarizacion masiva de rapaces e adolescentes. Nos
mais dos casos, isto significa a insercion dos rapaces durante longo tempo nunhas redes
sociais distintas 4s do habitat de residencia nas que o uso do castelan ¢ habitual podendo
marcar, ademais, posicions de poder entre o profesorado e mais o alumnado. Compre ter
en conta que a escolarizacion nestes concellos implica en moitos casos a mobilidade
cotia de moitos rapaces cara as cabeceiras municipais e comarcais (Torres, Pazo e San-
tos, 1989). A mobilidade aumenta a posibilidade de intercambios comunicativos dos
rapaces con falantes vilegos ou urbanos de practicas lingiiisticas diferentes: a negocia-
cién das practicas lingiiisticas utilizadas favorece o castelan, a modalidade de prestixio.
Fora disto, compre ter en conta que a concentracion dos espacios de ocio dos novos nas
cabeceiras comarcais e provinciais tamén implica unha maior mobilidade e a adquisi-
cion de pautas de cambio de codigo.

Os cambios na ocupacion da poboacion activa tamén constituen un factor determi-
nante na progresiva introduccion do castelan nos usos lingiiisticos dos falantes na Ribei-
ra Sacra. A crise que atravesa o sector primario, a mellora do grao de instruccion e o
desenvolvemento das cabeceiras comarcais —Ourense, Monforte, Castro Caldelas ou A
Pobra de Trives— provoca un proceso de diversificacion das actividades profesionais da
poboacion activa. As dificultades do traballo no campo ¢ o dificil acceso a propiedade
da terra leva a man de obra mais nova a buscar emprego noutros sectores, sobre todo no
terciario —construccion e servicios—. Asi, vemos que os concellos onde se observaban as
maiores reduccions na superficie das terras labradas presentan unha maior diversifica-
cion da actividade profesional da sua poboacion activa.

Obsérvase unha crecente terciarizacion nos concellos de Nogueira de Ramuin, Cas-
tro Caldelas e A Teixeira. En Nogueira de Ramuin a diversificacion da actividade profe-
sional estd en funcion do desenvolvemento urbano e industrial de Ourense, de ai que
presente a porcentaxe mais alta de ocupacion no sector industrial, que tamén esta co-



nectada coa presencia dos embalses neste municipio. A diversificacion profesional de
Castro Caldelas débese a consolidacion desta vila como centro comercial e de servicios
dentro da comarca. A incipiente terciarizacion da Teixeira e a significativa porcentaxe
de ocupacion industrial de Sober e Parada de Sil estan en relacion co desenvolvemento
de Castro Caldelas e Monforte, ¢ posiblemente tamén coa actividade hidroeléctrica na
zona. Vemos, enton, que, agas no caso de Castro Caldelas, a progresion na diversifica-
cion da actividade profesional nos concellos estudiados implica o pendularismo, ¢ dicir,
a mobilidade da man de obra. Como vimos no caso dos estudiantes, a mobilidade destes
falantes vai acompafiada na insercion destes nunhas redes sociais mais abertas desven-
celladas dos espacios privados e do habitat de residencia.

Sectores profesionais nos concellos da Ribeira Sacra en 1991
Pantén Sober Castro Caldelas
76,4% 70,4% 60,6%
17,3% @0 8% @
64% g o 59% 33,5%
52,9% 68,1% 66,1%
10,3% @
23,7%
36.8% 8,2% e 59% 28,0%
Nogueira de Ramuin Parada de Sil A Teixeira
‘ [ Primario Secundario 3 Terciario‘
Elaborado a partir dos datos publicados no censo de poboaciéon de 1991

A man de obra pendular do rural vai accedendo, pois, 0s espacios urbanos ¢ vilegos
da zona, onde a negociacion das practicas lingiiisticas adoita determinar os intercambios
comunicativos con falantes descofiecidos. Esta negociacion tende a favorecer unha
maior presencia do castelan nos usos lingiiisticos. Asi, a maioria dos galegofalantes
monolingiies ocupanse no sector primario, mentres que a maioria dos bilingiies e dos
castelanfalantes traballan na industria, na construccidon ou nos servicios.

Ocupacion profesional dos falantes nos concellos da Ribeira Sacra segundo os seus usos lingiiisticos

Sempre As veces Nunca
0, 0,
67:4% 12.1% 32,6% 21,3%
25,2%
7,4% 55,4%

[ Primario Secundario [ Terciario

Elaborado a partir dos datos publicados no censo de poboacion de 1991

A incidencia da crise da agricultura na zona, a sangria demografica e o pendularismo
dos estudiantes e traballadores mais novos son factores, pois, que determinan en grande
medida a vitalidade e a presencia do galego na Ribeira Sacra. A distribucién maioritaria
dos galegofalantes na zona estudiada ¢ ainda bastante homoxénea, pero dende un punto de
vista relativo podemos apreciar que existen desequilibrios significativos entre os dife-
rentes concellos directamente relacionadas cos anteditos factores socioeconémicos. O co-
ciente locacional dos falantes dunha determinada lingua en contextos bilingiies ofrece
unha vision relativa da presencia da mesma en unidades territoriais concretas englobadas
en contextos espaciais mais amplos®. Calcilase dividindo a porcentaxe de falantes dunha
lingua na localidade en cuestion entre a proporcion total de falantes da mesma lingua na
unidade territorial na que esta se engloba. Se o cociente locacional obtido ¢é 1,0, significa
que a presencia da lingua estudiada nesa localidade ou municipio se d4 na mesma propor-
cion da comarca ou contexto espacial no que se inclue. Se o cociente supera o 1,0, este
indica unha sobrerrepresentacion (“over representation”) relativa deses falantes no muni-
cipio a respecto da sia comarca. Pola contra, se obtemos un cociente inferior 6 1,0, o que
se da é unha subrepresentacion (“under representation”) relativa de falantes nese munici-
pio dentro da proporcion que se da na sua comarca (Pryce e Williams, 1988, pp. 195-197).

iies nos llos da Ribeira Sacra

Cociente ional dos

[ maiorde 1,00
L1 100

menor de 100 \\\\\\\

Elaborado a partir dos datos publicadoes no Censo de Coiiecemento do Idioma de 1991

Cociente locacional de falantes bilingues nos concellos da Ribeira Sacra

T3 1,25 ou maior
N 1,00 -1.24

SSERN 3
RIS SR
Sy
PR
Ay

SRR

S

VSRR IRI RN VIS
VIV
&

Elaborado a partir dos datos publicados no Censo de Coiiecemento do Idioma de 1991

* A técnica do cociente locacional procede da xeografia econdmica e foi aplicada con éxito pola xeolingiiistica
noutros espacios lingiiisticos atlanticos similares 6 galego, como o galés (Pryce ¢ Williams, 1988).



A cartografia elaborada mostra que Nogueira de Ramuin ¢ mais a Teixeira son 0s
concellos onde menos presencia relativa ten o monolingiiismo en galego ¢ mais peso
teflen as practicas bilingiies. No concello de Pantéon tamén se da unha subrepresentacion
de galegofalantes monolingiies e unha sobrerrepresentacion de bilingiies, pero xa dun
xeito menos acusado xa que o cociente locacional de bilingiies ¢ algo inferior ¢ dos
concellos precedentes. Parada de Sil e Castro Caldelas presentan a situacion oposta: un
maior peso relativo do monolingiiismo en galego e unha menor presencia do bilingiiis-
mo. En Sober parece darse unha situacion intermedia: obsérvase unha certa importancia
do bilingiiismo no concello mentres que a presencia dos galegofalantes monolingiies é
similar & do conxunto comarcal estudiado.

Os concellos de Parada de Sil e de Castro Caldelas aparecen como os mais conser-
vacionistas da zona. A desgaleguizacion e bilingiiizacion son menos acusadas e a pre-
sencia relativa do galego é mais alta. Parada de Sil presenta a porcentaxe de ocupacion
agricola mais alta da ribeira ourensa e un abandono de superficie cultivada inferior 6
resto dos concellos vecifios da mesma provincia. Por outra banda, o avellentamento da
poboacion, ainda que forte, € menos acusado e mais lento cé da Teixeira. A menor mo-
bilidade xeosocial que todo isto implica favorece un maior conservacionismo e uns
menores desequilibrios interxeracionais. O concello de Castro Caldelas, sen embargo, si
sofre un forte abandono da ocupacioén agraria e presenta, como xXa vimos, un progreso
do sector terciario. Pero, por outra banda, ainda que os indices de avellentamento po-
boacional tamén son alarmantes, estes son algo inferiores 6 do resto dos concellos da
Ribeira Sacra. A terciarizacion deste concello parece ralentizar o avellentamento demo-
grafico. A sua consolidacion como centro de servicios de segunda orde minimiza en
certa medida a emigracion e mobilidade xeosocial entre a poboacion do concello, que se
ten que desprazar menos para acceder Os espacios comerciais e de servicios. Esta mini-
mizacion da mobilidade fai menos acusados os sintomas de crise lingiiistica que se
observan de xeito mais claro noutros concellos da mesma ribeira, como o da Teixeira.

No concello de Sober tamén se d4 unha maior retencion lingiiistica e unha certa es-
tabilidade na coexistencia espacial do galego e mais do castelan. De feito, este concello
¢ 0 que menos sofre, en termos relativos, a crise do sector agricola ¢ a diversificacion
profesional da stia poboacion activa €, polo tanto, menor. Sen embargo, o concello de
Panton, cunhas taxas de avellentamento similares, si coflece un maior abandono de te-
rras, ainda que significativamente inferior 6 que experimentan os concellos da ribeira
ourensa. E, malia presentar unha menor diversificacion profesional, dase unha bilingiii-
zacion mais avanzada ca de concellos mais ou menos similares como o de Parada de Sil
ou Sober. A importancia das vias de comunicaciéon que atravesan o concello poden ser
unha causa importante deste proceso. Panton localizase estratexicamente no eixo de co-
municacions establecido entre os nucleos urbanos de Monforte, Chantada e Ourense.
Xunto con Nogueira de Ramuin, a accesibilidade do concello a respecto dos centros im-
portantes de comercio e servicios € alta. Isto favorece, por unha banda, un maior fluxo

de persoas polo territorio municipal e, por outra, unha maior mobilidade da sua poboa-
cion sen que iso force cambios no seu status social, profesional ou econémico. O aumen-
to dos intercambios lingiiisticos que implica esta maior accesibilidade e mobilidade
poderia favorecer, daquela, o proceso bilingiiizador.

Como vimos, Nogueira de Ramuin, moito mais proximo a Ourense, presenta uns
cambios importantes na ocupacion profesional da sia poboacion activa: dase un forte
descenso da actividade agraria en favor de ocupacions terciarias e secundarias. Esta man
de obra non agraria introdicese no mercado laboral urbano da capital provincial. A
mobilidade xeosocial e a crise das estructuras agrarias favorecen unha apertura das
redes sociais 4s que pertencen os falantes e, polo tanto, inciden nun menor conservacio-
nismo lingiiistico.

Por ultimo, A Teixeira cofiece tamén unha crise das sfias estructuras agrarias acom-
pafiada dun rapido avellentamento demografico e dunha progresiva terciarizacién da
man de obra mais nova. O pendularismo destes, que se tefien que desprazar ata Castro
Caldelas ou mesmo a Ourense para acceder 0s centros de traballo ou de consumo, ¢ as
fortes diferencias interxeracionais provocan unha desgaleguizacion madis acusada in-
cluso ca que se da en Nogueira de Ramuin.

DESENVOLVEMENTO COMARCAL E PERSPECTIVAS LINGUISTICAS

Acabamos de ver, pois, que o mantemento do galego no espacio lingiiistico da Ribeira
Sacra esta intimamente vencellado 4 vitalidade socioeconémica da zona. Polo tanto, as
medidas que se adopten para desenvolver os concellos estudiados han afectar de xeito
directo as dindmicas que rexen a cohabitacion lingiiistica. Asi, certas medidas poden
agravar ou paliar o problema da desgaleguizacion nunha das areas lingiiisticamente
mais conservacionistas do pais.

O certo é que dende as distintas administracions non se ten en conta a importante
relacion que existe entre a ordenacion territorial e a planificacion lingiiistica. Noutras
rexions europeas mais industrializadas, coma no norte de Italia ou en Gales e Escocia, a
falta dunha ordenacion territorial e lingliistica conxunta levou a un rapido retroceso das
linguas locais (Grassi, 1976; Williams —ed.—, 1988, 1991). Sen embargo, o caso de
Irlanda pode resultar revelador. Dende a sua independencia ata hoxe, os esforzos do
goberno irlandés por revitalizar o gaélico centraronse en evitar a emigracion rural po-
tenciando a creacion de emprego nas areas caracterizadas por un maior conservacionis-
mo lingiiistico. Disptixose unha division territorial baseada en habitats sociolingiiisticos
e crearonse unha serie de organismos estatais que promovian a industrializaciéon nos
condados conservacionistas e o uso do gaélico en todos os ambitos. Sen embargo, os
resultados non foron os esperados. Se ben algunhas areas conseguiron desenvolverse
mantendo o gaélico como lingua habitual, outras sufriron mais os efectos das sucesivas



recesions economicas mundiais e viron como se agravaba a sua crise demolingiiistica
(Keane, Griffith e Dunn, 1993; Williams, 1988).

A planificacion gobernamental irlandesa contemplaba tanto a concienciacion lin-
giiistica da maioria de falantes pasivos como a consecucion dun medio socioecondémico
favorable 6 desenvolvemento das comunidades gaélicofalantes (Keane, Griffith e Dunn,
1993, p. 401). Non se cofiece ningunha campafia de concienciacion lingiistica levada a
cabo pola administracion nos concellos da Ribeira Sacra, pero si se pretende desenvol-
ver na zona unha serie de actividades econdmicas co fin de frear a crise. Estas activida-
des son fundamentalmente duas: a produccion de vifios e a explotacion turistica dos
recursos naturais e patrimoniais da Ribeira Sacra.

A actividade vitivinicola ¢ tradicional na Ribeira Sacra e introduce elementos deter-
minantes na sua paisaxe, como os socalcos. A estructura das explotacions rediicese nos
mais dos casos ¢ medio familiar sendo as adegas pequenas e pouco competitivas. A
crise agraria que afectou 4 Ribeira Sacra tamén implicou unha importante reduccion da
superficie de vifiedo na zona, especialmente dificil de traballar. Este abandono non fai
mais que agravar a situacion xa que os socalcos abandonados provocan o deterioro dos
estremeiros. A potenciacion do viiio de Amandi en Sober a partir dos anos 1980 me-
diante unha festa de exaltacion publicitou o producto e supuxo o inicio dunha lenta
recuperacion do sector vitivinicola no concello. De feito, durante este decenio, o aban-
dono de terras e, en concreto, de vifias neste municipio ¢ minimo. A creacion da deno-
minacion de orixe en 1993 consolida a recuperacion do sector e prodicese un aumento
progresivo da superficie do vifiedo e da stia produccion (Pazo e Santos, 1996).

Asi e todo, as adegas han ter que adaptar as suas estructuras tradicionais & compe-
tencia dos mercados urbanos. Neste necesario proceso de modernizacion compre ter
presentes as consecuencias sociais e, polo tanto, lingiliisticas. A creacion de grandes
plantas productoras, ademais de ser arriscado, implicaria unha maior mobilidade xeoso-
cial na comarca e unha apertura das redes sociais agrarias, o que se traduciria nunha
aceleracion do proceso desgaleguizador. De feito, os condados irlandeses nos que se deu
a localizacion de grandes superficies industriais cofieceron unha importante caida no
uso do gaélico coa chegada da crise econémica e de novas migracions rurais. Algins
autores aconsellan a potenciacion do cooperativismo na zona (Pazo e Santos, 1996;
Santos, 1992); isto permitiria implicar de vez as familias productoras no proceso de
modernizacion do sector podendo frear a emigracion da man de obra mais nova. A
insercion das xeracions novas nunhas redes sociolaborais densas ¢ multiples nun con-
texto ainda conservacionista favoreceria unha maior retencion lingiiistica.

O turismo no espacio rural ¢ outra das medidas de desenvolvemento comarcal poten-
ciada polas administracions. A oferta turistica na Ribeira Sacra baséase no aloxamento en
casa rurais e, sobre todo, na ruta ecocultural dos catamarans que “aprovechd [...] la gran
riqueza en arquitectura religiosa que circunscribe estos tramos del Mifio y del Sil,...”
(Santos e Pazo, 1995, p. 263). Sen embargo, o escaso nlimero de casas rurais na ribeira fai

que os turistas se despracen ata cabeceiras como Monforte, Chantada ou Ourense para se
aloxar e consumir. O contacto dos visitantes co medio fisico e humano da ribeira limitase,
xa que logo, 6 visual e a comarca, malia a creaciéon da mancomunidade, a penas se benefi-
cia destas actividades turisticas. Asi, a paisaxe de aldeas e socalcos do canén do Sil dete-
ridrase de xeito alarmante, e mesmo mosteiros coma o de San Paio estan ainda en estado
ruinoso (Santos e Pazo, 1995, p. 263). En realidade, non se esta a desenvolver o turismo na
zona e a crise socioecondmica e cultural que este sector podia paliar parece perpetuarse.

O desenvolvemento da rede de casas rurais semella unha saida a ter en conta. A sua
proliferacion aproveita construccions tradicionais ¢ non conleva as concentracions ur-
banas que cofiecen amplos sectores das Rias Baixas. A experiencia doutros paises como
Francia ou Portugal foi positiva e axudou 6 desenvolvemento econémico de certas zo-
nas rurais (Mamdy, 1995; Santos e Pazo, 1995). O caso de St-Bonnet-le-Froid, unha pe-
quena vila do Macizo Central francés, mostra como o turismo rural pode frear o éxodo
rural e producir a revitalizacion das estructuras socioecondémicas tradicionais (Mamdy,
1995). A implicacion da poboacion local no desenvolvemento do sector ¢ decisiva: de-
tén a emigracion e non altera en grande medida as redes sociais preexistentes que favo-
recen o conservacionismo lingiiistico. E importante inserir o sector turistico dentro do
sistema socioecondémico tradicional, é dicir, o turismo debe potenciar as actividades
tradicionais (agricultura, artesania...) e viceversa. O turismo rural non debe ofertar s6 a
visualizacion de certos elementos paisaxisticos, sendn tamén a inmersion nas estructuras
socioculturais locais (Mamdy, 1995; Vitte, 1995).

Outros espacios rurais explotados turisticamente cofleceron unha caida importante no
uso da lingua local en favor da dos visitantes. Asi foi, por exemplo, nalgins condados de
Gales e Escocia, onde o turismo rural se desenvolveu dende mediados do século pasado
(Shaw e Williams, 1994, p. 229; Pryce e Williams, 1988). Varios son os autores que te-
fien analizado os procesos de aculturacion e asimilacion lingiiistica dos espacios turis-
ticos. Semellan ser precisamente os mais novos os que antes se acomodan a pautas de
cambio de codigo en favor da lingua dos visitantes (Shaw e Williams, 1994, pp. 87-93).
A incorporacién dos usos lingiiisticos locais como unha parte primordial dentro da oferta
sociocultural dos espacios turisticos rurais poderia non s6 evitar o cambio lingiistico,
senon tamén reforzar actitudes conscientes de valorizacion da lingua como simbolo de
identidade cultural entre a comunidade de acollida. No contexto bilingiie no que vivi-
mos, tratariase, daquela, de promover a inmersion lingiiistica dos falantes urbanos caste-
lanizados, de onde procede a demanda maioritaria deste tipo de turismo, como un
elemento integrador dos mesmos no espacio galegofalante visitado. De feito, ¢ a integra-
cion dos turistas no medio sociocultural do rural o que asegurou o éxito da turistificacion
e desenvolvemento dalgunhas comarcas regresivas en Francia. Non se ofrece puntual-
mente aloxamento e comida cunha paisaxe natural ou cultural de fondo, senén que se
ofertan estadias (“séjours™) nas que os visitantes participan activamente nas dindmicas
sociais e culturais (Mamdy, 1995).



En resumo, unhas politicas de desenvolvemento comarcal que non busquen a com-
plementariedade das novas actividades productivas coas estructuras socioecondémicas
caracteristicas da comarca poden acelerar o proceso de desgaleguizacion da Ribeira
Sacra, polo de agora lento. Ademais, no espacio estudiado, isto pode acabar agravando a
crise demoeconomica coa recesion das actividades fundamentalmente agrarias que
sustentan a paisaxe. De pouco serven as medidas de desenvolvemento da Ribeira Sacra
se estas levan 6 colapso social e 6 deterioro progresivo das suas paisaxes naturais e

culturais.

